ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ»   ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ, ՄԵԿ ԱՆՁԻՑ ԳՆՈՒՄ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՈՍՏԻԿԱՆՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ 
ՆԱԽԱԳԾԻ ՎԵՐԱԲԵՐՅԱԼ

1. Անհրաժեշտությունը՝ պայմանավորված է անձնագրերի բլանկների ձեռքբերման նպատակով լրացուցիչ անհրաժեշտ միջոցներ նախատեսելու հանգամանքով։  

2. Կապը ռազմավարական փաստաթղթերի հետ.
Նախագիծը չի բխում ռազմավարական փաստաթղթերից:

3. Ընթացիկ իրավիճակը, խնդիրները և կարգավորման բնույթը․

· 11007 միջոցառման  «Հատուկ նպատակային այլ նյութեր» 4269 հոդվածի գծով հատկացումները 2022 թվականի համար նախատեսվում է ավելացնել 340.2 մլն. դրամի չափով` 210 000 հատ՝ միավորը 1620 ՀՀ դրամ գնով  անձնագրերի բլանկներ ձեռք բերելու համար։ 
ՀՀ ոստիկանության ընթացիկ տարվա բյուջեով ՀՀ քաղաքացու անձնագրերի բլանկերի ձեռքբերման նպատակով տարեսկզբին  հատկացվել է 253,9 մլն․ դրամ։
ՀՀ ոստիկանության և «Ինֆորմատիկ Սոլուշն» ՍՊԸ-ի միջև 12․10․2021 թ․ կնքված                ՀՀ Ո ԷԱՃԱՇՁԲ-2021-ԱՎՎ/821/1  ծածկագրով պայմանագրի համաձայն՝ 2021 թ․ ընթացքում պետք է մատակարարվեր 150.000 հատ անձնագրի բլանկ, որը երկարաձգվել է մինչև 2022 թ. հունվարի 19-ը։
Փաստորեն, ընթացիկ տարվա հատկացումները, ըստ էության, ամբողջությամբ օգտագործվել են նախորդ տարի կնքված պայմանագրերով ստանձնած պարտավորությունները կատարելու նպատակով։
ՀՀ կառավարության 2022 թվականի մարտի 31-ի թիվ 418-Ն որոշմամբ ՀՀ ոստիկանությանը հատկացվել է 522.9 մլն. դրամ՝ 400.000 հատ անձնագրի ձեռքբերման նպատակով:
Ընթացիկ տարվա անձնագրերի տարեսկզբի մնացորդը կազմել է 50.732 հատ: Փաստացի, ընթացիկ տարում մատակարարվել է 550.000 հատ անձնագրի բլանկ: 06.10.2022 թ. դրությամբ պահեստի մնացորդը կազմել է 200.392 հատ, ընդ որում, 2022 թ. 9 ամիսների ընթացում օգտագործվել է 398.040 հատ անձնագրի բլանկ, որը նախորդ տարվա նույն ժամանակահատվածի համեմատ (297.692 հատ)  ավելի է 100.348 հատով կամ 33.7%-ով: Էական տարբերությունը հիմնականում պայմանավորված է աշխարհաքաղաքական իրադարձությունների արդյունքում քաղաքացիների դիմելիության բարձր մակարդակով:
Դիմելիության նման ցուցանիշի պահպանման դեպքում պահեստում առկա մնացորդը մոտավոր հաշվարկներով կբավականացնի մինչև 2023 թ. փետրվարի 1-ը:
Անձագրերի տրամադրման գործընթացի անընդհատությունը 2023 թ. տարեսկզբին ապահովելու նպատակով «Գնումների մասին» ՀՀ օրենքի 15-րդ հոդվածի 6-րդ մասի հիմքով, մինչև ֆինանսական միջոցներ հատկացնելը, 16.09.2022 թ. հայտարարվել է ՀՀ Ո ԷԱՃԱՇՁԲ-2023-ԱՎՎ/821 ծածկագրով մրցույթը, որը չի կայացել, քանի որ գնային առաջարկը գերազանցել է նախահաշվային գինը:
Տեղեկացվում է, որ ՀՀ քաղաքացու անձնագրերի բլանկներ ձեռք բերելու նպատակով 16.09.2022 թ. հայտարարված մրցույթին մասնակցելու հայտ է ներկայացրել միայն Ինֆորմատիկ Սոլյուշն ՍՊԸ-ն, որը, որպես գնային առաջարկ, մեկ բլանկի համար ներկայացրել է 1680 ՀՀ դրամ, մինչդեռ վերջին խմբաքանակը ՀՀ ոստիկանության կողմից ձեռք է բերվել 1308 դրամով: Միաժամանակ, Ինֆորմատիկ Սոլյուշն ՍՊԸ-ի տնօրենը ԱՎՎ-ի ներկայացուցիչներին հայտնել է, որ բլանկների առաջին խմբաքանակը կարող է ՀՀ ներկրել պայմանագիրը կնքելուց հետո առնվազն 24 շաբաթ անց: Այս պահի դրությամբ ԱՎՎ-ի պահեստում առկա է մոտ 190.000 անձնագրի բլանկ: Վերջին ամսիներին, միջին հաշվարկով, ամսական տրամադրվում է մոտ 50.000 անձնագիր այն պարագայում, երբ նախկինում այդ թիվը կազմել է մոտ 25.000: Հատկապես վերջին օրերին նկատվում է անձնագրի համար դիմողների ավելի մեծ աճ: 
10.10.2022 թ. ՀՀ ոստիկանության պետի անունով ստացվել է ռուսական Պերվի պեչատնի դվոր բաց բաժնետիրական ընկերության գլխավոր տնօրենի նամակը, որով ընկերությունը իր պատրաստակամությունն է հայտնել ՀՀ ոստիկանության կողմից սահմանված տեխնիկական բնութագրին լիովին համապատասխանող անձնագրային բլանկներ մատակարարել՝ մեկ հատը 1620 ՀՀ դրամ արժեքով ԱԱՀ-ն ներառյալ, իսկ ինչն ամենակարևորն է, առաջին խմբաքանակը կարող է մատակարարել 2023 թվականի փետրվար ամսին: Ռուսաստանի Դաշնությունում ՀՀ ոստիկանության ներկայացուցիչների միջոցով կատարված ստուգումների արդյունքում պարզվել է, որ Պերվի պեչատնի դվոր ընկերությունը տվյալ ոլորտի առաջավոր և վստահելի ընկերություններից է: 
Հաշվի առնելով անձնագրերի համար դիմողների քանակի կտրուկ ավելացման միտումները, մրցույթ հայտարարելու համար առկա ժամանակի սղությունը, ուստի՝  նախագծի հրատապությունը, առաջարկվում է թույլատրել Հայաստանի Հանրապետության ոստիկանությանը 22451100/13 «անձնագրեր» ՀՄԱ կոդով գնման առարկայի (700.000 հատ ՀՀ քաղաքացու անձնագրի բլանկ) ձեռքբերումն իրականացնել մեկ անձից՝ ռուսական «Պերվի պեչատնի դվոր բաց բաժնետիրական ընկերությունից՝ «Գնումների մասին» Հայաստանի Հանրապետության օրենքի 23-րդ հոդվածի 1-ին մասի 2-րդ կետի հիման վրա, որից գնման առարկայի 30 տոկոսը (210.000 հատ ՀՀ քաղաքացու անձնագրի բլանկ) առաջարկվում է ձեռք բերել 2022 թվականի պետական բյուջեով նախատեսված միջոցների շրջանակներում։
[bookmark: _GoBack]Միաժամանակ, քանի որ մատակարարումները նախատեսվում է իրականացնել 2023 թվականից, ուստի առաջարկվում է ՀՀ քաղաքացու անձնագրերի բլանկների ձեռքբերման նպատակով մատակարար կազմակերպությանը հատկացնել կանխավճար՝ 2022 թվականի պետական բյուջեով նախատեսված միջոցների շրջանակներում գնման առարկայի (210 000 հատ) 100 տոկոսի չափով՝ միաժամանակ սահմանելով պահանջ՝ հատկացվող գումարի 100 տոկոսի չափով բանկային երաշխիքի ձևով ապահովում։

4. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները
«Հայաստանի Հանրապետության 2022 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ ու լրացումներ կատարելու, մեկ անձից գնում կատարելու թույլտվություն տալու և Հայաստանի Հանրապետության ոստիկանությանը գումար հատկացնելու մասին մասին» Հայաստանի Հանրապետության կառավարության որոշման նախագծի ընդունմամբ ՀՀ պետական բյուջեի ծախսերում և եկամուտներում փոփոխություններ չեն առաջանա:

5. Նախագծի մշակման գործընթացում ներգրավված ինստիտուտները և անձինք.
ՀՀ ոստիկանություն։

6. Ակնկալվող արդյունքը.
ՀՀ քաղաքացու անձնագրերի տրամադրման անընդհատության  ապահովում։ 	


											      ՀՀ  ոստիկանություն






